
Carté nabéqué'é San Pablo lu
Tito

Carté nabéshe'ldé Pablo lu Tito
1Na Pablo, nahia tubi muzé shté Dios nu nahia
muzeé shté Jesucristo paré guadi'dza lu ra nagulé
Dios paré tsaldildu'urai' mas nu paré gac bé'a rai'

shti'dzé mé nand de acuerdé con tubi vidé santu.
2Ruadi'dza lu rai' purqué dzuléza'a guéquéreldénu

hia'a 18'é mé paré siempré. Dios bé'né prometer
vidé eterné antsé cueshté gué'dchiliu, nu Dios adé
rguguédi'i'. 3 Iuré béga'a tiempé nabé'né Dios
disponer, bélua'a mé volunta shté mé por diza'qué
shté mé; bérdi'uhin lu llni lo qué naguné mé por
diza'qué shté mé. Bé'né mé incargué guiahia
diza'qué ni segun mandadé shté Dadé Dios, el qué
naguné salvar lé€'é hia'a. 4 Quéquéa'a carté ré' lu
Tito; nal ziqué shinia purqué napél mizmé fe qué
na. Rac shtua'a guné ldai' mé guéquél, nu guéga'a
ldu'u mé 1é'él, nu cuedchi lda'ul por pudéré shté
Dios, Shtada'a, nu por Cristo Jesus, Salvador shté
hia'a.

Dchi'ni nabé'né Tito regiuni Creta

5 Na béséana 1é'él dani la'ni nisédu'u. Dani ni
1€ Creta; béséana 18'él paré gunél réglé gré lo qué
naruné falté, nu paré gunél nombrar mé gushé
ziqué cabésé shté iddu'u cadé gué'dchi caté nanu
shméné Dios. ¢ Gunibé'ahia 1&'€]l gulél ra nguiu
za'qué, ra ni tubi chu quégni'idi'i guéc rai', nguiu
nanapé tubsé tsé'li', ra nguiu ra shini rai' rialdi

ldu'u rall Jesus, nu los de mas méné rni'i rall
shini nguiu ni méné za'qué na rall, 1édédi'i shini
nabani mal sin réspéti. 7 Pues el qué nanapé
cargué shchi'ni Dios, nall muzé shté Dios; napé
qué gaqui' mé za'qué, adé gaquédi'i méné mal, nilé
adé gaquédi'i nguiu narldé nasesé lu sa'll, nilé tubi
narzuu'dchi, nilé tubi narguili dishi'bi, nilé el qué
narzebi ldu'u dumi, 8 sino gaqui' nguiu naruné
recibir naze'dé lidchi', nu gaqui' tubi nguiu naruné
bien, nu quéhunéll réspéti dereché shté sa'll, nu
quéapéll mizmeé 18'éll de gré malda; gunéll cumplir
mandamienté shté Dios, nu guéquité ldu'ull gré
shti'dzé mé. ° Nguiu ni napé qué tsaldi 1du'ull
verdd shté Dios con guédubinu ldu'ull tal cumé
ziqué bésé'déll di'dzé ni té paré gac guélud'all
diza'qué lu stubi méné té paré tsagla'gué tsanaldé
rall shnezé Dios. Nu nguiu nana encargadé con
shchi'ni mé, napé qué gaqui' tubi narac ruadi'dzé
bien lu ra enemigu shté diza'qué. 10 Pues can-
tida méné mal rzu'bé diaguédi'i rall shti'dzé mé;
ruadi'dze rall cusé tunté; rsigué rall meéné con

ensefiansé shté rall. Zihani méné ni rianaldé téchi
ra custumbré shté nariugué tubi parté delicadée

shté ra llgué'né. 11 Rqui'ni gué'au rua' rall purqué
rsigué rall hashté gré ra nand tubi famili, tsaldi
ldu'urall ensefiansé falsé naquéglua'a méné ni sulé
paré guné rall gan dumi.

12 Guc tubi mésé mé Creta; guni'ill shcuendé
mizmé mé ladzéll: “Ra mé cretense siempré
nabishi rall; na rall ziqué ma dushé; nalé rau
sha'té rall nu nabéchi rall”. 13 Verda guni'i méné
ni. Por ni guni'inu lé'é rall té paré guéabri tsanaldé
rall téchi ensefiansé shté Cristo, 14 nu paré adé

gunédi'i rall cuendé gré ra di'dzé falsé shté mé
israelité, nu adé gunédi'i rall cuendé ra mandadé
shté méné narqué guia'a verda shté Dios.

15 Gré ra nanapé llgabé limpi, grété' ra cusé
limpi nahin; peré paré 1é'é ra nadé rialdidi'i ldu'i
nu ra nanapé mal llgabé, paré 1é'é rall gré cusé
ndadi'in limpi hashté nilé shgabé rall nu la'mildu'u
rall hia gullinin; ldu'u rall nu shgabé rall gadzé
con duldé. 16 Rni'i rall de qué nané rall Dios, peré
quéhuné rall negar 18'é mé por lo qué naruné rall.
Adé réuu'di'i ldu'u Dios por lo qué naquéhuné rall;
nédi'i rall guné rall cumplir shti'dzé mé; rllui'idi'i
rall paré cusé za'qué shté Dios.

2

Ldai' za'qué

11.é'él Tito, bélua'a lo qué nand de acuerdé con
ldai' za'qué. 2 Guni'i lu ra mé gushé, gac rai' seri
nu gape rai' réspéti nu gapé rai' el mizmeé 1é'é rai',
nu gac shtu'u rai' sa' rai'; gac rai' méné narua'a
ldu'u lu cusé duré nu gapé rai' pacénci. 3 Nu guni'i
lu ra na'a gushé, 1é'é qué 1é'é rai' gapé rai' vidé
santu lu Dios; adé guadi'dzédi'i rai' chismé, nu
adé gaquédi'i rai' mé narzuu'dchi, sino napé qué
guélua'arai' cusé za'qué lu shfamili'. 4Zni guélua'a
rai'los de mds ra na'a lligué té paré gac shtu'u rai'
tse'lé rai' nu gac shtu'u rai' shini rai'. 5 Gac tubldi
shcuendé rall nu gapé rall llgabé limpi. Gapé rall
lidchi rall ziqué runé tucaré, nu guézu'bé diagué
rall shti'dzé tsé'li' té paré adé chu guéni'idi'i mal
cuntré diza'qué shté Dios.

6 Nu zac guni'i lu ra nguiu lligué, gac rall mé
naquéreldé bien lu sa' rall. 7 Nu mizmeé 18'él gadquél
muestré lu ra sa'l manéré nanabanil. GAquél mésé
za'qué paré 1é'é rall; bélua'a 1é'é rall con réspéti sin
ni tubi bishi. 8 Biadi'dzé lu rall de acuerdé con
diza'qué shté Dios té paré adé chu guéni'idi'i na
mal lo qué naruadi'dzél. Zni guétu lu ra naruné
cuntré radi'dzé shté Dios. Hia paré guéni'irall mal
de 1é'é hia'a, adé gunédi'i rallin.

9 Guni'i lu ra naruné sirvé lu lamé té paré
guézu'bé diagué rall shti'dzé shlamé rall, nu gac
shtu'u rall lamé sin guéni'idi'i rall cuntré 1é'é
lamé. 10 Adé cudnédi'i rall, sino gac rall mé
za'qué lu lamé té paré manéré naquéreldé rall
guélua'a de qué ra enseflansé naze'dé de Dios nu
Salvador shté hia'a; nalé nasa'a nahin. 11 Pues
1é'é favuré ru'bé nabé'né Dios paré méné naréta'
lu gué'dchiliu, hia bédchinin té paré gac salvar
gré clasé méné. 12 Quéglua'a mé 1é'é hia'a de qué
napeé qué guésa'na'a nezé mal paré guéquéreélda'a
bien; quéglua'a mé de qué napé qué gapa'a tubi
vidé 1di, nu gapa'a vidé za'qué lu mé, nu gépa a
mizmé 1é'é hia'a lu cusé mal. 13 Mientras cuéza'a
iure 1é'é Dade Jesus guéabri stubi con pudéré nu
lIni; guélua'altl mé lu méné stubi. Blac lléru'bé na
pudéré shté Dios nu Salvador shté hia'a. 14 Bé'né
mé intriegu mizmé 1€'i' lu galguti paré quilli' duldé
nu guni' librar 18'é hia'a lu duldé té paré guézuné
méldu'uhia'a paré gaca'alimpi. Gulé mé 1é'é hia'a
paré mizmé 18'i' té paré guéquité ldu'u hia'a.

15 Bélua'a gré di'dzé ré'. Tsagla'gué guni'inu
ra méné, nu bémé corregir con pudéré nabéne'e
Dios guid'al. Gubani bien té paré adé chu gunédi'i

despréci shti'dzél.

3

Lo qué naruné tucaré guné ra shméné Jesus

1 Guni'i stubi lu ra narialdi 1du'i diza'qué, napé
qué guézu'bé diagué rall ra narnibé'a nu ra au-
torida, nu gac rall dispuesté guné rall cualquier
cusé za'qué. 2 Guni'i lu ra méné, adé guéni'idi'i
rall cusé mal cuntré sa' rall nu adé guéni'idi'i rall
chupé tsuné di'dzé, sino gac rall nadu'u; gac rall
meé humildé nu gapé rall pacéncilu gré méne.

3 Pues zac 1é'é hia'a antsé adé riasédi'i hia'a
nu gubani hia'a lu ra cusé mal nu guca'a méné
narac mafi lu sa' hia'a. Guc nambidia'a; rldénu
hia'a cualquier méné, nu béldént méneé 1é'é hia'a.
Rna tdsha'a lu sa' hia'a. 4 Peré iuré béru'u lu llni
lla rac shtu'u Dios 1é'é hia'a, nu blac naza'qué
na mé Salvador shté hia'a, > bémé mé salvar
1€'€ hia'a, 1édédi'i purqué bédé'na'a cumplir man-
damienté shté mé, sino purqué sulé béga'a ldu'u
meé lé'é hia'a; nu bézuné mé almé shté hia'a nu
béne'e mé vidé cubi por pudéré shté Espiritu Santo.
Tsagla'gué guésédchini Espiritu Santo vidé cubi
la'nildu'uhia'a té paré gac cambillgabé shté hia'a.
6Por Jesucristo, Salvador shté hia'a, Dios béshe'ldé
Espiritu Santo paré cuezénuhi' 1é'é hia'a paré adé
gunédi'i falté pudéré ni tubi muménté 7 té paré
gaca'a shini mé sin culpé lu mé. Gaquin por tubi
favuré nu por pudéré shté Jesucristo, Salvador
shté hia'a, nu paré gaca'a shini mé nanapé esper-
ansé nand videé sin fin naguéne'e mé.

8 Ra di'dzé ni na verdd. Rac shtua'a guéni'iru'ul
ra ensefiansé ni lu ra méné té paré ra narialdi

ldu'i Dios, guéni'i ldu'u rall guné rall cusé za'qué.
Ldai' ré'naza'quin nu napin provéché paré meéneé.
9 Peré bélua'a téchil lu di'dzé dishi'bi nura cuendé
shté chu guc shtadé guélu méné, nu asunté caté
ruadi'dzé méné chupé tsuné di'dzé con caté nanu
méné nardildi di'dzé pé runé cuntiené ra man-
damienté purqué gré di'dzé ni napédi'i valuré nu
rllui'idi'in paré bien shté mieti.

10El qué narlua'a ldai' falsé nu quégull divisioni
entré ra shmeéné Dios, bé'né corregir 18'éll chupé
u tsuné vuelté; si adé runédi'ill cuendé shti'dzél,
bégu 18'éll entré ladi té. 11 Nguiu ni bénitill lu
shnezé Jesus. Napéll duldé nu mizmé 18'éll nanéll
nacondenddéll.

Cunseju pare Tito

12Turé guédchini Artemas u Tiquico naguéshe'lda
ndé, bé'né gré cusé paré gue'dé guénal na gué'dchi
NicOpolis purqué rac shtua'a guéquérelda gué'dchi
nitiempé naldé. 13Bé'né gré cusé té gunél compaiii
abogado Zenas nu Apolos paré adé gunédi'i falté
paré viajé shté rai'. 14 Nu zac los de mas béchi sa'
hia'a tsasé rai' de qué runé tucaré guné rai'lo qué
narac shtu'u Dios té paré gapé rai' narqui'ni rai'
nu guné rai' comparfii ra nanapé nicidd. Zni gac
rall méné ziqué planté narne'e nashi za'qué.

Rialu carté con tubi saludé
15 Gré ra naquéhuné compafli na ndé'é
quégshe'ldé rai' saludé lul, Tito. Bédé'é saludé
shté na'a lu gré ra narac shtu'u Jesus nu ra narac
shtu'ulé'é na'a.
Rac shtua'a guné té recibir bendicion shté Dios.
Amén,

